
Kirish. XX-asrning ikkinchi yarmidan boshlab jahon tilshunosligida alohida soha sifatida 

shakllangan lingvomadaniyatshunoslik sohasidagi ilmiy tadqiqotlar yangi bosqichga koʻtarildi. 

Bu jarayonda turli strukturaviy tillardagi kognitiv tadqiqotlar va konseptual sohalarning oʻziga 

xos xususiyatlarini aniqlash zamonaviy tilshunoslikning ajralmas qismiga aylandi. Bu 

jarayonda kognitiv munosabatlar lingvomadaniyatshunoslikning jadal rivojlanishiga olib keldi 

va qiyosiy tilshunoslikning shakllanishiga yangi, kuchli turtki berdi. Shu asosda konsept nafaqat 

lingvistik, balki milliy madaniy kodning muhim birligi sifatida leksikografiya, lingvo-

psixologiya, sotsiolingvistika sohalarida til va nutq qonuniyatlarini tizimli yondashish asosida 

amaliyotda tushunish imkonini beradi.  

Shuni taʼkidlash kerakki, “konsept” (lotincha konseptus — tushuncha mazmuni) 

tushuncha sifatida semantikani mantiqiy modellashtirish tarafdorlari tomonidan talqin 

qilinadi. Bunda konseptga “voqelik obyektlari va hodisalarini ularning xossalari va 

munosabatlarini belgilash orqali umumlashtirilgan shaklda oʻz ichiga olgan tafakkur 

tushuniladi [2; C-35]. 

Adabiyotlar tahlili va metodologiya. “Konsept” atamasi kognitiv tilshunoslikning 

asosiy tushunchalaridan biri sifatida 20-asrning 50-yillari oʻrtalaridan to hozirgi kungacha 

lingvistik tadqiqotlarda asosiy rol oʻynadi. Rus lingvistik adabiyotida "konsept" atamasining 

eng faol qoʻllanilishi 90-yillarning boshidan boshlab, kognitiv tilshunoslikning yangi, dolzarb 

yoʻnalishi sifatida rivojlanishi bilan kuzatilgan. Xususan oʻzbek tilshunosligida yaqin yillarda 

tadqiqot predmetiga aylana boshladi. 

Jumladan, S.G. Vorkachev [3], Z.D. Popova[6] va I.A. Sternin[5], Yu.S. Stepanov,[7] kabi 

tadqiqotchilarning asarlari konsept tushunchasining lingvistik va madaniy oʻziga xosligini 

aniqlashga bagʻishlangan.  

S.G.Vorkachevning fikriga koʻra konsept– “madaniy jihatdan belgilangan ogʻzaki maʼno" 

tekisligi ifodalangan leksik-semantik paradigmani tashkil etuvchi til ilovalaridir [3;C-36-37] . 

Z.D.Popova va I.A.Sterninlar taʼkidlashicha, konsept – murakkab aqliy birlik boʻlib, u 

oʻziga xos xususiyatlari va qatlamlari asosida turli nuqtai nazardan koʻrib chiqiladigan 

obyektidir [6; C-37].  

Yu.S. Stepanov esa, konseptni konseptual tilshunoslik vakili sifatida, madaniyatning 

qalin qatlami sifatida inson ongiga kirish shakli deb taʼkidlaydi. [7; C-158 ].  

Oʻzbek tilshunosligida ham konsept tadqiqi borasida koʻplab ishlar amalga oshirilgan. 

Xususan, G.A. Abduraxmanova [1], F.I. Nurmanov [4] va H. Xasanovalarning [9] tadqiqot ishlari 

oʻzbek va Oʻrta Osiyo turkiy tillarining dunyo lingvistik manzarasidagi milliy madaniyat 

parchalarini oʻrganishga bagʻishlangan. Biroq “smile/tabassum“ konseptining oʻzbek tilidagi 

dunyo lingvistik manzarasida ifodalanish xususiyatlari hozirgacha qiyosiy jihatdan har 

tomonlama tadqiqot predmeti boʻlib kelgan emas. 

Muhokama. Lingvokulturologik tahlilda “tabassum/smile” tushunchalarini etimologik 

tahlil usullari hamda qiyosiy-tarixiy metodlardan foydalangan holda evolyutsion rivojlanish 

dinamikasini koʻrib chiqish oʻrinli boʻladi. Bunday yondashuv oʻrganilayotgan tushunchalar 

verballashuvining turli vositalar va usullarni tarixiy taraqqiyoti yuzasidan koʻrib chiqish 

imkonini beradi. Har qanday tushunchaning oʻziga xos rivojlanish tarixi, biografiyasi bor, shu 

sababli turli davrlardagi leksik darajadagi oʻzgarishlarni hisobga olmasdan inson ongida 

shakllanishini tushunish qiyin. 

Har bir madaniyatning ajralmas qismi boʻlgan til millatning mentaliteti va 

dunyoqarashini aks ettiradi. Tabassum tushunchasi, uni baholash va milliy ongda ushbu 

hodisaga munosabatni tilni oʻrganish orqali aniq ishonch hosil qilish mumkin. 

“Smile” konseptini lingvokulturologik tahlilini oʻtkazish uchun avvalambor ushbu 

konseptni ifodalovchi sinonimlar qatorini koʻrib chiqishimiz zarur. Sinonimik qator degan 

semantik jihatdan bir biriga yaqin boʻlgan soʻz birikmalari tushuniladi. Shu sababli ingliz tilidagi 

“smile” konseptiga semantik jihatdan mos keladigan sinonimlari: grin ,smirk ,mock and e.t.c. 

Keling “smile” tushunchasining xususiyatlarini aniqlash uchun ingliz tilining etimologik 

lugʻatlariga murojaat qilaylik. Etimologik lugʻatlardagi maʼlumotlarga koʻra “smile” leksemasi 

“yuzga zavqlanish, istehzo yoki masxara kabi koʻrinish berish” kabi maʼnolarini anglatib, Oʻrta 

ingliz tili davridagi “smilen” hamda Qadimgi davr nemis tili “smilan” va Oʻrta nemis tili davridagi 

“smilenter/smilen” soʻzlaridan kelib chiqgan deb hisoblanadi [11]. 

Keyingi sinonimlar qatorida turgan “grin” tushunchasini tahlil qiladigan boʻlsak , ushbu 

leksema 1000 yillar oldin Qadimgi ingliz tilida paydo boʻlgan boʻlib, ogʻriq yoki gʻazab paytida 

tishlarni koʻrsatib kulish maʼnosini anglatadi: Wipe/take the grin off your face, to crack a grin, 

to give a grin, a silly grin, a sly grin, a cheeky grin, an impish grin kabi misollarni keltirish mumkin 

[12]. 

Etimologik lugʻatlarga koʻra, eng qadimiy “smile” tushunchalaridan biri “smirk” 

hisoblanadi. Eng qadimgi smercian, smerian va smearcian kabi soʻz shakllari IX asrda paydo 

boʻlgan boʻlib, kibrli kulish degan maʼnoni anglatadi. An arrogant smirk, a self-satisfying smirk, 

a smirk of triumph, smile and smirk kabi misollarni keltirish mumkin [13]. 

Keyingi sinonimik qatorlarda turuvchi “mock” leksemaga toʻxtaladigan boʻlsak, ushbu 

soʻz masxara yoki nafrat bilan kulish maʼnosini anglatib XVI asrga borib taqaladi. Mock – to mock 

bitterly, to mock gently, to mock softly, to mock at somebody, to mock somebody for his/her failure 

[14] kabi misollarni keltirish mumkin. 

Oʻzbek tilshunosligida “tabassum” tushunchasini ifodalovchi sinonim qatorlarni sanab 

oʻtadigan boʻlsak, bular: kulmoq, tirjaymoq, jilmaymoq, ishshaymoq va hokazolar. 

Oʻzbek tilining izohli lugʻatida “tabassum”- tushunchasiga (jilmayish, iljayish) yuz, koʻz 

va lablar bilan kulumsirash holati, shunday holat ifodasi; jilmayish kabi taʼrif berilgan boʻlib [8], 

misol tariqasida: “Hayotning yuziga shirin tabassum yugurdi” (M. Ismoiliy “Fargʻona tong 

otguncha”) taʼkidlab oʻtilgan. Tabassum – bu arabcha soʻz tabassum(un)shakliga ega; “jilmaydi” 

maʼnosini anglatuvchi “basama” feʼlidan hosil qilingan boʻlib ,“jilmayish maʼnosini anglatadi [5]. 

Navbatdagi sinonimik qatorda turuvchi “kulmoq” soʻziga toʻxtaladigan boʻlsak, yuz, koʻz 

harakatlari yoki turlicha tovush bilan xursandchiligini, zavq-shavqini ifodalamoq, kulgi 

ifodalamoq maʼnoni anglatadi. Misol qilib, xoxolab kulmoq, qahqaha urib kulmoq, piq etib 

kulmoq, xiringlab kulmoq kabi soʻz birliklarini keltirish mumkin . 

Oʻzbek tilining izohli lugʻatiga murojaat qiladigan boʻlsak, “tabassum” tushunchasini 

ifodalovchi sinonimik birliklar qatorida turuvchi navbatdagi soʻzlardan biri “tirjaymoq” ovoz 

chiqarmay, koʻz lab-lunj harakati bilan kulgini ifodalamoq, miyigʻida kulmoq maʼnolarini 

anglatadi: Fazliddin tirjayib egri-bugri tishlarining oqini koʻrsatdi (Oybek “Tanlangan asarlar”). 

  Tabassum tushunchasini ifodalovchi sinonimik qatorda turuvchi leksemalardan biri 

“jilmaymoq” ga toʻxtaladigan boʻlsak, kulimsiramoq , tabassum qilmoq maʼnolarini anglatadi: 

Qiz Umidga qarab jilmaydi. Mirmuhsin, Umid , Oʻtegen Shomurodning uddaburonligiga qoyil qolib 

jilmaydi ( J.Tashenov “Jangchi Oʻtegen”). 

Natija. Umuman olganda tushunchalar(konsept)maʼlum darajada idiomalar,ularning 

hodisalari va maʼnolari bilan bogʻliq. Frazeologizmlar tilshunoslar orasida doimo katta qiziqish 

bilan oʻrganib kelingan. Chunki ular eng muhim til birliklari boʻlib, ular nutqda “tayyor” birliklar 

holda takrorlanadi. Konsept(tushuncha)larni ifodalovchi maʼlum bir vakillaridan farqli oʻlaroq, 

ular inson ongida oʻziga xos oʻringa ega. Biroq, nutq faoliyati jarayonida soʻzlashuvchi 

tomonidan yaratilgan frazeologik birliklarni oʻxshash nutq birliklaridan ajratish juda qiyin. Shu 

sababli, ingliz va oʻzbek tillaridagi tabassum/smile tushunchalarini ifodalovchi leksemalar 

hamda frazeologik birliklarning lingvistik tahlilini oʻtkazish juda muhim vazifalardan biridir.  

Ingliz tilida smile leksemasi yordamida yasalgan IJOBIY MAʼNO anglatuvchi soʻz 

birliklari bilan tanishamiz.  

Chiroyli,samimiy maʼnolarini ifodalovchi tabassum — A bright smile(yorqin 

tabassum), a broad smile(keng tabassum), a cheerful smile(quvnoq tabassum), a dimpled 

smile(chuqur tabassum), a gentle smile(mayin tabassum), a happy smile(baxtli tabassum), a 

sincere smile(samimiy tabbasum), a sunny smile(quyoshli tabassum), a warm smil(iliq tabassum) 

va hokazo. 

Maʼqullash / mehribon / muloyim / yumshoq kabi maʼnolarni anglatuvchi 

tabassum - An amiable smile (taskin beruvchi tabassum), an encouraging smile (dalda beruvchi 

tabassum), an indulgent smile (xushmuomala tabbasum) va boshqalar. 

Sirli tabassum- An enigmatic smile (sirli tabbasum). 

Maftunkor tabassum- A beatific smile (ajoyib tabbasum), a charming smile (maftunkor 

tabassum), a sweet smile (shirin tabassum), a winning smile (gʻolib tabassum) va h.k.z. 

Koʻzni qamashtiruvchi tabassum- A dazzling smile (koʻzni qamashtiruvchi smile), a 

radiant smile (yorqin tabassum).  

Endilikda esa SALBIY MAʼNO anglatuvchi smile leksemasi qatnashgan soʻz birliklarini 

koʻrib chiqamiz.  

Yolgʻon,soxta,niqoblangan yoki ijtimoiy tabassum- An affected smile(taʼsirlangan 

tabassum), an artificial smile(sunʼiy tabaasum), a crocodile smile(yolgʻon tabassum), a fake 

smile(soxta tabassum), a fixed smile(sobit tabassum), forced smile(majburan tabbasum), a 

mocking smile(istehzoli tabassum), a phoney smile(soxta tabassum), a ready smile(tayyor 

tabassum), a sharp smile(keskin tabassum), a tight-lipped smil(qattiq tabassum).  

Gʻamgin tabbasum - A ghastly smile (dahshatli tabbasum), a grim smile (qoʻrqinchli 

tabassum), a humourless smile (hazilsiz tabassum), a joyless smile (quvonchsiz tabassum), a 

mirthless smile (quvnoq tabassum), a rueful smile (qaygʻuli tabassum), a sad smile (gʻamgin 

tabassum) va hokazo. 

Sarkastik/istehzoli tabassum- A sardonic smile (sarkastik tabasum), a wry smile 

(achchiq tabassum) va boshqalar . 

Fitnali tabbasum- A conspiratorial smile (fitnali tabassum) . 

Uyatchan tabassum – shy smile (uyatchan tabassum). 

Magʻrur tabassum - A supercilious smile (takabbur tabassum).  

Jozibali, ammo xavfli tabassum- A beguiling smile (oʻziga moyil qiladigan tabssum). 

Zaif/ozgina seziladigan tabassum- A faint smile (behush kulgu), a thin smile (nozik 

tabassum), a wan smil(mayin tabassum), a weak smile(zaif tabassum) va hokazo . 

Tadqiqotimizning keyingi bosqichi tabassum/smile tushunchalarini paremiologik 

birliklar darajasida koʻrib chiqishni oʻz ichiga oladi. “Tabbasum/smile” tushunchalarini 

ifodalovchi leksemalarni paremiya va aforizmlarda kelish xususiyatlariga murojaat qiladigan 

boʻlsak, undan avval ushbu tushunchalarni semantik jihatdan tahlil qilishga toʻgʻri keladi. 

Avvalombor, paremiologik birliklarni tahlil qilish oʻrganilayotgan tushunchalarni verballashuv 

jarayonini va kontekstdagi vazifasi haqidagi qarashlarni kengaytirishda muhim rol oʻynaydi.  

L.V. Polubichenko taʼkidlaganidek, "lugʻatlarda toʻplangan iqtiboslarni oʻrganish maʼlum 

bir vaqtda tegishli milliy hamjamiyat haqida tasavvurga ega boʻlishga imkon beradi” [5; C-63].  

Tadqiqot davomida bir nechta “smile” leksemasi dominant boʻlgan ingliz va oʻzbek 

tillaridagi maqollar tanlab olindi. Bular : 

 A smile opens many doors – ingliz tilida  

 Tabassum toshni eritar. – oʻzbek tilida  

 Bundan koʻrinib turibdiki, tabassum aloqaning ajralmas qismi va u inson 

qobiliyatlarining doirasini kengaytiradi. Misol uchun: “A smile opens many doors” ga qaraydigan 

boʻlsak, “tabassum koʻp eshiklarni ochadi” deb tarjima qilinib, “smile” leksemasi gapda ot 

vazifasida kelishi kuzatilgan. Ikkinchi oʻzbek tilidagi maqolga yuzlanadigan boʻlsak, bunda ham 

“tabbasum “ leksemasi gapda ot vazisini bajargan. Bundan tashqari “smile opens”, “tabassum 

ochadi” hamda “tabassum eritar” kabi jumlalarda metafora usulida maʼno koʻchish yuz bergan. 

Xulosa 

Xulosa oʻrnida shuni aytish mumkinki, tabassum/smile tushunchalarini verballashuv 

jarayoni uzoq oʻtmishga borib taqaladi, oʻzida millat va til egalari madaniyatini aks ettiradi. 

Tuygʻularni ogʻzaki ifodalanishining barcha sanab oʻtilgan usullariga qaramay, biz his-

tuygʻularning har qanday lingvistik ifodasi nisbiy ekanligini va uni toʻliq yetkazmasligini tan 

olamiz, shuning uchun koʻpincha ogʻzaki boʻlmagan signallar orqali suhbatdoshning niyatini 

ham, u boshdan kechirayotgan hissiy tuygʻularini ham tanib olish mumkin. 

